
REPUBLIKA E SHQIPERISE

KOMISIONI QENDROR I ZGJEDHJEVE

V E N D I M

PËR SHQYRTIMIN E KËRKESËS ANKIMORE NR. 122, TË PARAQITUR NË KQZ NGA SUBJEKTI ZGJEDHOR PARTIA SOCIALISTE, KUNDËR VENDIMIT NR. 223, DATË 12.05.2011 TË KZAZ-SË NR. 63 “PËR MIRATIMIN E TABELËS PËRMBLEDHËSE TË REZULTATIT PËR ZGJEDHJEN E KRYETARIT TË KOMUNËS ARMEN” 
Komisioni Qendror i Zgjedhjeve në mbledhjen e datës 16.05.2011, me pjesëmarrjen e:
Arben
          RISTANI-


Kryetar

Dëshira
SUBASHI-


ZV/Kryetare

Artan   
LAZAJ-



Anëtar

Hysen

OSMANAJ-


Anëtar

Klement 
ZGURI-


Anëtar
Vera

SHTJEFNI-


Anëtare
Shqyrtoi çështjen me:
KËRKUES:
Partia Socialiste e Shqipërisë.
PALË E INTERESUAR:
Partia Demokratike përfaqësuar nga z. Njazi Kosovrasti dhe Ivi KASO.

Kandidati për Kryetar Komune, Komuna Armen, përfaqësuar nga av. Hekuran SKUQI dhe Arben KASHAHU.

Kandidati për Kryetar të Komunës Armen, i subjektit zgjedhor Partia Socialiste e Shqipërisë.
OBJEKT:       
Për shqyrtimin e kërkesës ankimore nr. 122, të paraqitur nga subjekti zgjedhor Partia Socialiste për “Kundërshtimin e vendimit nr. 223, date 12.05.2011, të KZAZ nr. 63, “Për miratimin e Tabelës Përmbledhëse të Rezultatit për zgjedhjen në Komunën Armen”, si dhe shpalljen e pavlefshme të zgjedhjeve në Komunën Armen”.

BAZË LIGJORE: 
Neni 21, pika 1, neni 24, pika 2, dhe nenet 124, 133 dhe 143 pika 1 shkronja “b” të ligjit Nr. 10019, datë 29.12.2008, “Kodi Zgjedhor i Republikës së Shqipërisë”.

KQZ pasi shqyrtoi dokumentacionin e paraqitur dhe dëgjoi diskutimet e të pranishmëve,

VËREN
Me shkresen nr....  prot., datë 13.05.2011, subjekti zgjedhor ankues Partia Socialiste ka paraqitur kërkesë ankimore nr.122 regj., drejtuar Komisionit Qendror të Zgjedhjeve për kundërshtimin e vendimit nr. 223, datë 12.05.2011 “Kundërshtimin e vendimit nr. 223, date 12.05.2011, të KZAZ nr. 63, “Për miratimin e Tabelës Përmbledhëse të Rezultatit për zgjedhjen në Komunën Armen”, si dhe shpalljen e pavlefshme të zgjedhjeve në Komunën Armen” .
Në fillim të seancës publike Komisioni Qendror i Zgjedhjeve shqyrtoi kërkesën për të marrë pjesë në shqyrtimin e ankimit administrativ si palë të interesuar, paraqitur nga Partia Demokratike, si dhe kandidati për Kryetar i subjektit Partia Socialiste dhe konstatoi se kërkesat e paraqitura nga këto dy subjektet zgjedhore,  janë në përputhje me nenin 133, të ligjit Nr. 10019, datë 29.12.2008 “Kodi Zgjedhor i Republikës së Shqipërisë”. Në këto kushte, Komisioni Qendror i Zgjedhjeve vendosi pranimin si palë të interesuara në këtë proçes. 
KQZ në kuadër të verifikimit të legjitimitetin procedurial të palëve, konstatoi prezencen në seancë të përfaqësuesit të palës ankuese, përfaqësuesit të Partisë Socialiste si dhe të palëve të interesuara, përfaqësuesve të subjekteve zgjedhorë.
Pretendimet e palës kërkuese:

· Në zgjedhjet për Kryetar të Komunës Armen, të datës 08.05.2011, në QV. Nr. 4520, 4522, 4544 dhe 4541 është zhvilluar një proçes i paligjshëm votimi. 
· Konkretisht, në QV nr. 4422 sipas tabelës së rezultateve të votimit, rezulton se në tabelen e listës së votuesve kanë marrë pjesë 127 zgjedhës që kanë votuar, ndërsa në kutinë e votimit kanë rezultuar 128 fletë votimi. Sipas shënimit të mbajtur Librin e Protokollit të KZAZ për këtë QV, rezulton se një fletë votimi e gjetur në kuti mban një vulë të ndryshme nga vula e përdorur nga kryetari për QV 4422. Duhet të theksojmë se diferenca mes dy kandidatëve për këtë Komunë është vetëm 2 vota, rezultat ky tejet i ngushtë dhe janë pikërisht këto fletë që bëjnë diferencen.
· Në QV nr. 4544 sipas tabelës së rezultateve të votimit, rezulton se në tabelen e listës së votuesve kanë marrë pjesë 311 zgjedhës që kanë votuar, ndërsa në kutinë e votimit kanë rezultuar 310 fletë votimi. Ky fakt është pasqyruar edhe në shënimin e mbajtur në Librin e Protokollit të KZAZ për QV 4544.

· Në QV nr. 4521 sipas tabelës së rezultateve të votimit, rezulton se në tabelen e listës së votuesve kanë marrë pjesë 591 zgjedhës që kanë votuar, ndërsa në kutinë e votimit kanë rezultuar 593 fletë votimi. Kjo rezulton nga shënimi i mbajtur në Librin e Protokollit të KZAZ për këtë QV si dhe nga tabela përmbledhëse për këtë QV mbajtur nga Grupi i Numerimit.
· Në QV nr. 4520 sipas tabelës së rezultateve të votimit, rezulton se në tabelen e listës së votuesve kanë marrë pjesë 395 zgjedhës që kanë votuar, ndërsa në kutinë e votimit kanë rezultuar 392 fletë votimi. Kjo rezulton nga shënimi i mbajtur në Librin e Protokollit të KZAZ për këtë QV si dhe nga tabela e rezultateve për këtë QV ku pasqyrohet se mungojnë 3 fletë votimi. Kjo mospërputhje sjell si pasojë mungesën e shprehjes së vullnetit për tre zgjedhës.

· KZAZ nr. 63, ka miratuar tabelën e rezultatit me votim 4 pro dhe 3 kundër, ku tre anëtarë nuk kanë pranuar të miratojnë tabelën e rezultatit duke bërë shënimin me arsyetimin se në kutinë nr. 4520 janë gjetur 3 fletë ma pak, në kutinë nr. 4521 janë gjetur dy fletë votimi më shumë, ndërsa në kutinë 4522 është gjetur 1 fletë votimi teper. Në bazë të nenit 105, 106 të Kodit Zgjedhor kjo përbën shkelje të ligjit dhe si pasojë zgjedhjet për këto QV duhet të shpallen të pavlefshme mbështetur në nenin 160 të Kodit Zgjedhor, pasi rezulton se zgjedhësit kanë votuar më shumë se një hërë si dhe rezultati mes kandidatëve është me një diferencë tepër të ngushtë votash. 
Sa më lart provohet nga tabela përkatëse sipas QV të pretenduara me lart, problematikë e pasqyruar edhe në Librin e Protokollit të KZAZ 63.

Palët e Interesuara:

· Partia Demokratike nëpërmjet përfaqësuesit të saj thekson se pretendimi përsa i përket fletës që përmban vulën e një qëndre tjetër votimi nuk qëndron pasi ajo nuk është kuntestuar për vlefshmërinë e saj siç parashikon ligji me qëllim futjen e saj në zarfin e fletëve të kontestuara. Shenimi në Librin e Protokollit për fletën e votimit që mban një vulë të palexueshme është realizuar jo në moment por disa ditë me vonesë. Tabela përmbledhëse e rezultatit është e firmosur rregullisht dhe pa vërejtje nga të shtate anëtarët e KZAZ.
· Kandidati për Kryetar Komune, Komuna Armen, përfaqësuar nga av. Hekuran SKUQI dhe Arben KASHAHA parashtron se kërkesa ankimore e subjektit zgjedhor Partia Socialiste nuk përmbush kriteret e nenit 160 të Kodit Zgjedhor të Republikës së Shqipërisë, pasi kërkesa ankimore nuk mbështetet më asnjë provë në kuptim të ligjit që do të përbënte rastin e parashikuar nga neni 160 i Kodit Zgjedhor. Fakti se janë gjetur në ndonjë rast fletë më tepër kjo ka ndodhur për faktin se gabimisht nuk janë mbajtur nga anëtarët e QV përkatëse të gjitha firmat e zgjedhësve.
Në përfundim, subjekti zgjedhor ankues kërkon pranimin e kërkesës së paraqitur sipas objektit: Kundërshtimin e vendimit nr. 223, date 12.05.2011, të KZAZ nr. 63, “Për miratimin e Tabelës Përmbledhëse të Rezultatit për zgjedhjen në Komunën Armen”, si dhe shpalljen e pavlefshme të zgjedhjeve në Komunën Armen.
Pala e interesuar PD përfundimisht kërkojnë rrëzimin e kërkesës ankimore nr. 122 të paraqitur nga subjekti zgjedhor Partia Socialiste, si të pambështetur në ligj dhe në prova.
Për sa më sipër, pasi u dëgjuan pretendimet e palës kërkuese, si dhe palët e interesuara, KQZ konstaton se pretendimet e kërkuesit nuk mbështeten në ligj dhe në prova. Nga anëtarja e KQZ, Dëshira SUBASHI u propozua pranimi i kërkesës për shpalljen e pavlefshme të zgjedhjeve në QV nr. 4520, dhe pasi u votua u rrezua si propozim nga shumica e anëtarëve të KQZ. Nga Kryetari i KQZ u propozua rrëzimi i kërkesës ankimore nr. 122, të paraqitur nga subjekti zgjedhor ankues Partia Socialiste “PS”. Pasi u hodh në votim, propozimi u miratua nga KQZ me 4 (katër), vota pro dhe dy kyndër.
PËR KËTO ARSYE
Komisioni Qendror i Zgjedhjeve, mbështetur në Neni 21, pika 1, neni 24, pika 2, dhe nenet 143/1 germa “b” të ligjit Nr. 10019, datë 29.12.2008, “Kodi Zgjedhor i Republikës së Shqipërisë”
V E N D 0 S I:
1. Rrëzimin e  kërkesës ankimore nr. 122, paraqitur nga subjekti zgjedhor Partia Socialiste me objekt: Kundërshtimin e vendimit nr. 223, date 12.05.2011, të KZAZ nr. 63, “Për miratimin e Tabelës Përmbledhëse të Rezultatit për zgjedhjen në Komunën Armen, si dhe shpalljen e pavlefshme të zgjedhjeve në Komunën Armen”.
2. Ky vendim hyn në fuqi menjëherë.
3. Kundër këtij vendimi, mund të bëhet ankim në Kolegjin  Zgjedhor të Gjykatës së Apelit Tiranë, brenda pesë ditëve nga shpallja e tij.
4. U shpall në Tiranë sot me datë 24.05.2011. 

Arben
          RISTANI-

Kryetar


Dëshira
SUBASHI-

ZV/Kryetare

Artan   
LAZAJ-

Anëtar

Hysen

OSMANAJ-

Anëtar

Klement 
ZGURI-

Anëtar

Vera

SHTJEFNI-

Anëtare

Nr. .....i Vendimit
              Data 24.05.2011           Ora 19:00 i Vendimit

Për shqyrtimin e kërkesës ankimore nr. 122, të paraqitur nga subjekti zgjedhor Partia Socialiste për “Kundërshtimin e vendimit nr. 223, date 12.05.2011, të KZAZ nr. 63, “Për miratimin e Tabelës Përmbledhëse të Rezultatit për zgjedhjen në Komunën Armen”, si dhe shpalljen e pavlefshme të zgjedhjeve në Komunën Armen”.

